
Ш Е Ш І М

ҚАЗАҚСТАН  РЕСПУБЛИКАСЫ АТЫНАН

6 наурыз 2015 жыл                                                                       Шымкент қаласы

Оңтүстік Қазақстан облысының мамандандырылған ауданаралық экономикалық соты құрамында төрағалық етуші судья А.Досалиев, хатшылықта Е.Үкібасовтың және Е.Есенбаевтың отыруларымен, талапкерлердің өкілдері Н.Бибосыновтың, жауапкердің өкілі Ғ.Азимхановтың қатысуларымен, өзінің ашық сот мәжілісінде, сот залында талапкерлер Серик Маханович Рыскуловтың, Кульзада Рыскулованың, Умида Ханалиевна Артукбаеваның, Рахманкул Омаркулович Кураловтың, Иристай Курбантаевич Сиддиковтың жауапкер Абдихалил Адхамович Мадалиевке 20 қараша 2014 жылғы «Абдихалил Адхамович Мадалиевті «Аль-Фараби» өндірістік кооперативтің төрағасы етіп сайлау» туралы №2 хаттамасын жарамсыз деп тану туралы талап арызымен қозғалған азаматтық істі қарап,

А Н Ы Қ Т А Д Ы:

Талапкерлер Серик Маханович Рыскулов, Кульзада Рыскулова, Умида Ханалиевна Артукбаева, Рахманкул Омаркулович Куралов, Иристай Курбантаевич Сиддиков (бұдан әрі - талапкерлер) сотқа талап арыз беріп, жауапкер Абдихалил Адхамович Мадалиевке (бұдан әрі - жауапкер) 20 қараша 2014 жылғы «Абдихалил Адхамович Мадалиевті «Аль-Фараби» өндірістік кооперативтің төрағасы етіп сайлау» туралы №2 хаттамасын жарамсыз деп тануды сұраған.

 
Талапкерлер өзінің талап арызында, жауапкер А.Мадалиев, 20.11.2014 жылы өз бетімен, заңсыз кооперативтің атынан хаттама дайындап, онда өзін «Әл-Фараби» ӨК-нің 20.11.2014 жылы кооперативтің төрағасы етіп сайлап алғанын. Аталған жалпы жиналыста кооперативтің 41 мүшесі қатысқанын және сенімхат арқылы 92 мүшесі қатысқанын деп көрсеткенін. Жауапкер А.Мадалиевтың өз бетімен кооператив жиналысын шақыруға құқығы жоқ екенін. Оңтүстік Қазақстан облысының мамандандырылған ауданаралық экономикалық сотының 17 қазан 2014 жылғы №2э-9378/2014 шешімі бойынша «Аль-Фараби» ӨК-нің 14.11.2013 жылғы №3 санды жауапкер А.Мадалиевті кооперативтің төрағасы етіп сайлау туралы кезекті жалпы жиналысының хаттамасы жарамсыз деп танылғанын. Оңтүстік Қазақстан облыстық сотының азаматтық және әкімшілік істер жөніндегі апелляциялық сот алқасы 19 желтоқсан 2014 жылғы №2а-3075 қаулысы бойынша ОҚО мамандандырылған ауданаралық экономикалық сотының 17 қазан 2014 жылғы шешімі өзгертіліп, шешімнің талапты қанағаттандырудан бас тарту туралы бөлігі бұзылып, осы бөлігі бойынша талапты қанағаттандыру туралы жаңа шешім қабылдап, 07.04.2012 жылғы кезекті жалпы жиналысының хаттамасы жарамсыз деп танылғанын. Осыған қарамастан жауапкер А.Мадалиев өз бетімен кооперативтің жалпы жиналысын жасап, өзін кооперативтің төрағасы болып сайланды деген шешім қабылданғанын. Аталған хаттама кооператив мүшелерінің құқықтарын бұзу нәтижесінде жасалғанын, себебі кооперативтің жиналысқа шақыру туралы хабарлама аудандық жергілікті бұқаралық ақпарат құралына емес, белгісіз себептермен әдейі Шымкент қаласындағы «Заң» газетіне жарияланғанын. Бұдан басқа аталған хаттамада, жиналысқа кооператив мүшелерінен кімдер қатысқаны туралы ешқандай дәлелдеме жоқ, тек 41 мүше, сенімхатпен 92 мүше деп жалпы көрсеткенін, сол себепті жалпы жиналыстың кворумы болмағанын. Бірнеше рет сотты болған адамды, кооператив мүшелері басқарма төрағасы ретінде қызмет атқарғанын қаламайтынын. Сондықтанда мұндай жағдайда жауапкер А.Мадалиев «Әл-Фараби» ӨК-нің төрағасы ретінде сайлануға ешқандай құқығы жоқ, кооператив мүшелері төрағаны, мүшелердің бірауыздан қолдайтын жиналысы арқылы өздері сайлап алатынын көрсетіп, соттан талапты талап арызда көрсетілген негіздермен қанағаттандыруды сұрады.

 Талапкерлер өкілі Н.Бибосынов сот мәжілісінде талап арызда көрсетілген негіздер бойынша ішінара қуаттап, соттан кооперативтің мөрін, бұрыштамасын, құрылтай құжаттары мен жер теліміне қатысты құжаттарды алып беру туралы бөлігін қараусыз қалдыруды, 20.11.2014 жылғы №2 хаттаманы жарамсыз деп тану туралы бөлігін толық қанағаттандыруды сұрады.
Жауапкердің өкілі Ғ.Азимханов сот отырысында талапкерлердің талап арызын толық мойындамай, сотқа берген түсініктерінде және қарсы пікірлерінде Қазақстан Республикасы Азаматтық іс жүргізу кодексінің 150 бабының 2 тармағының 4 тармақшасының талабына сәйкес, талап арызда талап қоюшының құқықтарын, бостандықтарын немесе заңды мүдделерін және оның талап қою талаптарын бұзудың немесе бұзу қаупінің мәні көрсетілуі тиіс. Сот өндірісіне қабылданған талап арызды аталған заң талабы орындалмағанын, талапкерлердің, басқа тараптың құқықтарын, бостандықтарын немесе заңды мүдделерін және оның талап қою талаптарын бұзудың немесе бұзу қаупінің мәні көрсетілмегенін.

Қазақстан Республикасы «Өндірістік кооператив туралы» заңының 15 бабына сәйкес, кооператив мүшелерінің жалпы жиналысы кезекті және кезектен тыс болуы мүмкін. Кезектен тыс жалпы жиналыс кооператив басқармасының (кооператив төрағасының) өз бастамасымен, байқаушы кеңесінің шешімімен, тексеру комиссиясының талап етуімен, сондай-ақ кооператив мүшелерін кемінде жиырма процентінің талап етуімен шақырылатынын.

         
А.Мадалиев «Әл Фараби» ӨК төрағасы болғандықтан 29.10.2014 жылы «Заң» газетіне «Әл Фараби» ӨК кезектен тыс жалпы жиналысы 20.11.2014 жылы өткізілетіндігін жариялағанын. Сондықтан талапкерлердің А.Мадалиевтің ӨК жиналысын шақыруға құқығы жоқ деген пікірі негізсіз екенін. Ол кезде ОҚО мамандандырылған ауданаралық экономикалық сотының 17.10.2014 жылғы шешімі заңды күшіне енбегенін.
         
Талап арызда А.Мадалиев 20.11.2014 жылы кооперативтің сыртынан жалпы жиналысын жасаған деп көрсеткенін. Бұл мән-жай іс құжаттарымен дәлелденбейтінін. Даулы 20.11.2014 жылғы №2 «Әл Фараби» ӨК-нің жалпы жиналысының хаттамасына сәйкес, кооперативтің 133 мүшесі қатысқанын, оның ішінде 92 мүшесі сенім хат арқылы. Сондықтан 20.11.2014 жылғы №2 «Әл Фараби» ӨК-нің жалпы жиналысы сырттай өткізілген пікір негізсіз болып табылатынын.

      
А.Мадалиев «Әл Фараби» ӨК-нің жалпы жиналысы 20.11.2014 жылы өткізілетіні «Заң» газетіне берілгенін көрсетіп, сол себептен ол кооператив мүшелерінің құқықтарын бұзуына алып келген деген пікірін көрсеткенін. Талапкерлердің бұл болжамы да негізсіз, себебі 5 талапкердің тек 2 талапкер «Әл Фараби» ӨК-нің мүшесі болып табылады, ал талап арызда жоғарыда аталғандай, Қазақстан Республикасы Азаматтық іс жүргізу кодексінің 150 бабына сәйкес, талапкерлердің құқықтарын, бостандықтарын немесе заңды мүдделерін және оның талап қою талаптарын бұзудың немесе бұзу қаупінің мәні көрсетілмегенін. Сонымен бірге, «Заң» газетіне берілген хабарлама қандай себепке байланысты заңсыз болып табылатыны түсініксіз, себебі Қазақстан Республикасы «Өндірістік кооператив туралы» заңында «Заң» газетіне кооперативтің жалпы жиналысы болатын уақыты туралы хабарламаны беруге тиым салынбағандықтан, бұл жағдай кооператив жалпы жиналысының заңсыз өткізілгендігінің белгісі еместігін.

      
А.Мадалиев 2004-2009 жылдар аралығында қылмыстық жауапкершілікке тартылғандығы кооператив төрағасы болуына қандай заңнамаға сәйкес келіп тұрғаны талап арызда көрсетілмеген, сондай-ақ талапкерлердің қандай мүддесін бұзғаны түсініксіз екенін.

     
Талап арызда көрсетілген 19-295-057-1950 санды жер телімі туралы А.Мадалиев білмейтінін, себебі А.Мадалиевте аталған кадастрлік номері жер телімі ешқашан болмағанын. 
Сондықтан А.Мадалиев өзінің кооперативтегі жер үлесін алып шыққандықтан ол кооператив төрағасы болып сайлануы заңсыз деген талап негізсіз екенін.

 
Сонымен бірге ОҚО мамандандырылған ауданаралық экономикалық сотының 2э-9378/2014 санды 17.10.2014 жылғы сот шешімінде аталған жер телімі туралы талап арыз қаралып, оған баға берілгенін. Сот шешімінде көрсетілгендей, іске тігілген Әл Фараби ӨК мүшелерінің жауапкер А.Мадалиевке өз пайда үлестерін сыйға тарту келісім шарттарға қарағанда, жауапкер А.Мадалиев Әл Фараби ӨК мүшелігінен шықпағанын көрсетіп, талапкердің талап арызын қанағаттандырудан бас тартуға немесе істі толығымен қысқартуды сұраған. 

Қазақстан Республикасы Азаматтық іс жүргізу кодексінің 249 бабының 9 тармағына сай сот ұйғарымымен кооперативтің мөрін, бұрыштамасын, құрылтай құжаттары мен жер теліміне қатысты құжаттарды алып беру туралы бөлігі қараусыз қалдырылған.

Іс бойынша жинақталған құжаттарды жан-жақты зерттеп, саралап, тараптардың өкілдерін тыңдап, іс материалдарын зерттеп, сот төмендегі тұжырымдарға келеді.

 
Қазақстан Республикасы Конституциясының 13-бабының 2-тармағына сәйкес, әркімнің өз құқықтары мен бостандықтарын сот арқылы қорғалуына құқығы бар.
Қазақстан Республикасының «Өндірістік кооперативі туралы» Заңының 18 бабына сәйкес кооператив басқармасының мүшелері (кооператив төрағасы) кооператив мүшелерінің жалпы жиналысында сайланады. Басқарма мүшелерінің саны, сондай-ақ басқарма (басқарма төрағасы) сайланатын мерзім кооператив жарғысында белгіленеді. Тек кооператив мүшелері ғана басқарма мүшелері (кооператив төрағасы) бола алады деп бекітілген.

 
Қазақстан Республикасының «Өндірістік кооперативі туралы» Заңының 15 бабының 7,8 бөліктерінде, кезектен тыс жалпы жиналыс кооператив басқармасының (кооператив төрағасының) өз бастамасымен, байқаушы кеңесінің шешімімен, тексеру комиссиясының талап етуімен, сондай-ақ кооператив мүшелерінің кемінде жиырма процентінің талап етуімен шақырылады.

 
Кезектен тыс жалпы жиналысты шақыру туралы басқармаға қойылған талап оның мәлімдеген күнінен бастан 20 (жиырма) күн ішінде орындалуға тиіс. Олай болмаған жағдайда кезектен тыс жалпы жиналысты шақыру туралы талапты қойған кооператив мүшелері жиналысты өздері шақыруға хақылы.

 
Кооператив мүшелерінің жалпы жиналысының болатын күні, орны, уақыты және күн тәртібі туралы басқарма төрағасы (кооператив төрағасы) кооператив мүшелеріне жиналыс өткізілерден кемінде жиырма күн бұрын жазбаша хабарлайды. Егер тиісті кворум болған жағдайда жиналысқа қатысқан кооператив мүшелері бірауыздан өзге шешім қабылдамаса, жалпы жиналыстың күн тәртібіне өзгерістер енгізуге және оған енгізілмеген мәселелер бойынша шешімдер қабылдауға хақы жоқ. Егер кворум болмағандықтан жалпы жиналысты өткізу мерзімі ауыстырылған болса, оны қайта шақыру нақ осы тәртіппен жүзеге асырылады деп айқындалған.

 
Сотта анықталған жағдайларға қарағанда, «Аль-Фараби» ӨК-нің 20.11.2014 жылғы №2 жалпы жиналысының хаттамасы бойынша жалпы жиналысқа 133 мүшелер қатысқан, оның 92 мүшелері сенімхатпен қатысқан деп көрсеткен.

 
Қазақстан Республикасы Азаматтық іс жүргізу кодексінің 71 бабының 2 тармағында, соттың бұрын қаралған азаматтық іс бойынша заңды күшіне енген шешімімен белгіленген мән-жайлар сот үшін міндетті және сол адамдар қатысатын басқа азаматтық істерді талқылау кезінде қайтадан дәлелденбейді делінген.
  
Іске ұсынылған құжаттарға қарағанда, «Әл-Фараби» ӨК-і Оңтүстік Қазақстан облысының Әділет департаментінде № 11482-1958-ӨК санды нөмірімен 23.08.1999 жылы тіркеліп, кооператив мүшелерінің саны 539 мүшесі екендігі белгілі болған. 

Сондай-ақ, сотпен Қазақстан Республикасы Өңірлік даму Министрлігінің жер ресурстарын басқару комитетінің «Жер кадастры ғылыми-өндірістік орталығы» шаруашылық жүргізу құқығындағы республикалық мемлекеттік кәсіпорнының Оңтүстік Қазақстан филиалымен берілген анықтамаға сай,  «Әл-Фараби» ӨК-нен жер үлестерін алып шығып кеткен 199 тұлғалардың тізімін, «Әл-Фараби» ӨК-нің тізімінде көрсетілген 87 мүшелері «Ақсу-Жеңіс» ӨК-нің өткен тізімін, сонымен қатар «Әл-Фараби» ӨК-нің 112 мүшесі қайтыс болғаны жөнінде қайтыс болу туралы куәліктерін зерттей келе, «Әл-Фараби» ӨК-нен жер үлестерін  алып шығып кеткен мүшелердің оның ішінде, тізімдер бойынша мүшелердің екі рет қайталап жазылғаны және оның бірнеше ондаған мүшелерінің қайтыс болған мүшелерінің бар екендігі  анықталған.
Осы тізімге сай, бүгінгі таңда Қазақстан облысының Әділет департаментінде тіркелген кооперативтің 539 мүшелерінің 232-і «Әл-Фараби»  ӨК-нің мүшелері емес екендігі анықталған.
Шешім 19 желтоқсан 2014 жылы заңды күшіне енген.

Қазақстан Республикасының «Өндірістік кооперативі туралы» Заңының 15 бабының 9 бөлігіне сәйкес, егер жалпы жиналысқа кооператив мүшелерiнiң немесе олардың сенiмдi өкiлдерiнiң жартысынан астамы қатысса ол құқылы деп саналады.
Жоғарыдағылардың негізінде, сот талапкерлердің 20.11.2014 жылғы жалпы жиналыс хаттамасында көрсетілген 133 мүшелері қатысып кворум болмаған деген уәжін, зерттелген мән жайларға байланысты «Әл-Фараби» ӨК-нің мүшелерінің саны 307 екенін ескеріп, 20.11.2014 жылғы жалпы жиналыс хаттамасы заңсыз деп тануға негізді деп есептейді. Себебі жалпы жиналысқа қатысушы мүшелердің саны 154 кем болмауы тиіс. 
 
Талапкерлердің А.Мадалиев «Әл Фараби» ӨК жалпы жиналысы 20.11.2014 жылы өткізілетіні «Заң» газетіне берілген уәждерін де, сот негізсіз деп есептейді, себебі Қазақстан Республикасының «Өндірістік кооператив туралы» заңында «Заң» газетіне кооперативтің жалпы жиналысы болатын уақыты туралы хабарламаны беруге тиым салынбаған.

Жауапкер өкілінің 5 талапкердің 3 талапкері кооперативтің мүшелері емес деген уәждерін негізсіз деп есептейді, себебі Қазақстан Республикасы Азаматтық іс жүргізу кодексінің 65 бабына сәйкес жауапкер тарапынан С.Рыскуловтың, И.Сиддиковтың және К.Рыскулованың «Әл Фараби» ӨК-нің мүшесінен шығып кеткені туралы ешқандай дәлелдемелер ұсына алмады. Кооператив мүшелерінің тізімінде жоғарыда көрсетілген тұлғалар мүшесі ретінде енгізілген.
 
Істің мұндай тұрғысында, сот талапкерлердің жауапкер А.Мадалиевке 20.11.2014 жылғы «Аль-Фараби» өндірістік кооперативтің төрағасы етіп сайлау туралы жалпы жиналысының №2 хаттамасын жарамсыз деп тану туралы талап арызы қанағаттандырылып, 20.11.2014 жылғы №2 хаттамасы жарамсыз деп танылуға жатады деп табады.
         
Жоғарыда көрсетілгендер негізінде және Қазақстан Республикасы Азаматтық іс жүргізу кодексінің  217-219, 221, 334 баптарын басшылыққа алып, сот

Талапкерлер Серик Маханович Рыскуловтың, Кульзада Рыскулованың, Умида Ханалиевна Артукбаеваның, Рахманкул Омаркулович Кураловтың, Иристай Курбантаевич Сиддиковтың талаптары толық қанағаттандырылсын.

        
«Аль-Фараби» өндірістік кооперативінің 20 қараша 2014 жылғы № 2 «Абдихалил Адхамович Мадалиевті кооперативтің төрағасы етіп сайлау» туралы жалпы жиналысының хаттамасы жарамсыз деп танылсын.

         
Шешімге наразы жақ Қазақстан Республикасы Азаматтық іс жүргізу кодексінің 334, 335 баптарының талаптарын сақтай отырып, шешімнің көшірмесін алған күннен бастап 15 күн ішінде Оңтүстік Қазақстан облыстық сотының азаматтық және әкімшілік істер жөніндегі апелляциялық сот алқасына Оңтүстік Қазақстан облысы мамандандырылған ауданаралық экономикалық соты арқылы апелляциялық шағым, прокурор наразылық келтіруге ерікті.

Судья                      
                                              
А. Досалиев

